
Karga Nuklear 

Eraginkorra (Z*) 

Propietate Periodikoak ulertzeko ezaugarri 

garrantzitsua 



Karga nuklear eraginkorra oso aspektu garrantzitsua da atomoen propietate periodikoak ulertzeko.  

 

Horretarako kontuan hartu behar diren faktoreak hauek dira: 

● Nukleoko protoiak: erakarpena eragiten dutenak 

● Barneko mailako elektroiak: alderatzea eragiten dutenak 



Karga nuklear eraginkorra kanpoko elektroi batek nukleoruntz duen erakarpen-indarra garbia da. Garbia 

esan nahi duena zera da, kontuan hartzen direla erakarpen eta alderatze-indarrak. 

 

Har dezagun litioaren atomo bat. Kanpoko elektroiak nukleoko hiru protoien erakarpena du eta bestalde 

barneko bi elektroien alderatzea. Ondorioz, protoi bakar baten erakarpen garbia du. Elektroi horrentzat, 

kontuan hartuz erakarpen-indarra, atomoak itxura hau hartzen du ... 



... zeren protoi baten efektua "sentitzen" du. 



Lehen zutabeko elementuen karga nuklear eraginkorra 1 balioa du: Z* = 1 

 

Litio atomoarekin egin duguna sodio atomoarekin (edo beste edozein elementu lehen taldekoa) berriro 

azken elektroiak protoi baten erakarpen garbia duela ikusten da. 



Bigarren taldeko (s2 taldea) elementuen atomoen karga nuklear eraginkorra Z* = 2 da kanpoko elektroiek 

bi protoien erakarpen garbia dutelako. 

 

Irudian magnesio atomoaren kasua daukagu. 



Hemen daukagu nola karga nuklear eraginkorra doan 1-etik 8-ra taula periodikoan. 

 

Hemen aztertzen dira sufrearen kasua (Z=16), non Z*=6 eta fluorraren kasua (Z=9) non Z*=7. 



Karga nuklear eraginkorra bi faktoren menpe dago: 

 

● Protoi-kopurua, zenbaki atomikoa ... ERAKARPENAREN eragile direnak 

● Barneko elektroi-kopurua ... ALDERATZEAREN eragile direnak 


